
Republika e Kosovés

Republika Kosovo-Republic of Kosovo
Kuvendi - Skupstina - Assembly

Legjislatura VI

Sesioni pranveror

Komisioni pér Legjislacion, Mandate,

Imunitete, Rregulloren e Kuvendit dhe Mbikéqyrjen
e Agjencisé Kundér Korrupsionit

Mbledhja nr. 34

Prishtingé, mé 10.07.2018, né orén 10:00

Ndértesa e Kuvendit, salla N-303

PROCESVERBAL
Né mbledhje morén pjesé: Albulena Haxhiu, Hajdar Bega, Bahrim Shabani, Sami Kurteshi,
Arben Gashi, Korab Sejdiu, Bilall Sherifi, Nezir Coc¢aj, Shkumbin Demaliaj, Frashér Krasniqi dhe
Igor Simig.
Té ftuar dhe pjesémarrés té tjeré: Labinot Leposhtica, BIRN; Paris Guri, KDI; Fitore Sopjani,
praktikante; Gzim Shala, IKD/BPD; Albana Hajdari, Kosova Post; Valbona Bytyci, Ekonomia
Online; Dibran Istrefi, Klan KOSOVA; Edita Kusari, EUSR/EUQ; Floriana Rugova, MD; Genc
Nimoni dhe Arton Demahasaj, Cohu; Altina Besimi, British Embasy; Berita Abazi, GP/LV; Rreze
Hoxha, GLPS; Ardiana Hajzeri, Radio Kosova dhe Sanije Berisha, OSBE.
Mbledhjen e kryesoi, Albulena Haxhiu, kryetare e komisionit.

Nga stafi mbéshtetés: Visar Krasniqi, Mirlinda Kolgeci dhe Fatbardha Boletini.

Rendi i dités:

=

Miratimi i rendit té dités;

2. Shqgyrtimi né parim i Projektligjit nr. 06/L-087 pér kompetencat e zgjeruara pér
konfiskimin e pasurisé;

Shqyrtimi né parim i Projektligjit nr. 06/L-085 pér mbrojtjen e Sinjalizuesve;

4. Procedimi i Projektligjit nr.06/L-009 pér Ndérmjetésim;

5. Shqyrtimi i Raportit me amendamente i Komisionit Funksional né Projektligjin nr. 06/L-
059 pér Kompleksin Memorial “ Adem Jashari” né Prekaz;

6. Shqyrtimi i Raportit me amendamente i Komisionit Funksional né Projektligjin nr. 06/L-
049 pér Inovacion shkencor dhe transfer té dijes dhe teknologjisé;

7. Té ndryshme.

1. Miratimii rendit té dités

Rendi i dités u miratua me ndryshime duke u shtuar né pikén té ndryshme A. Vizité Késhillit
Grevist té Administratés sé Gjykatés dhe Prokurorisé dhe B. Diskutim né lidhje me Projektligjet
pér Sistemin e Drejtésisé pér kriterin se mund té jesh gjyqtar apo prokuror nése éshté i dénuar
pér vepér penale.

2. Shqyrtimi né parim i Projektligjit nr. 06/L-087 pér kompetencat e zgjeruara pér
konfiskimin e pasurisé

Kryetarja paraqiti né shqyrtim né parim projektligjin nr. 06/L-087 pér kompetencat e zgjeruara
pér konfiskimin e pasurisé i cili i ka 26 nene dhe barra e provés vendoset te prokurori. Deri tani
kjo ka gené koncept i déshtuar sepse pér vite radhazi ka pasur rregullime té tilla. Ndaj duke pasur
parasysh rrethanat politike né Kosové edhe si subjekt politik konsiderojmé se barrae provés duhet
té vendoset tek i dyshuari dhe jo te prokurori duke pohuar se ndoshta mund té keté kombinim, por
né asnjé rrethané té mbetet te prokurori. Gjithashtu znj. Haxhiu tha se prandaj edhe propozuan
projektligjin pér shqyrtimin dhe vértetimin e pasurisé sé pajustifikueshme ku edhe dallojné né
adresime dhe géndrime kéto dy projektligje dhe pa kaluar ky projektligj né Kuvend ne, si Grup
Parlamentar i Lévizjes Vetévendosje nuk japim mbéshtetje pér projektligj tjetér sepse e kemi
provuar gé projektligji i méhershém ka gené i déshtuar dhe kérkoi nga anétarét té deklarohen nése
kané vérejtje.

Hajdar Bega tha se kéto projektligje jané shumé té réndésishme té cilat duhet té votohen né parim
né Komision sepse jané edhe kriter pér liberalizim té vizave pér té cilat jemi afér kétyre
objektivave. Pér kété projektligj ka dhéné kontribut shumé eksperté, shoqgéria civile, por edhe disa
ambasada kané dhéné pérkrahje. Barra e provés bazén e ka né Kodin Penal dhe ne, si Grup
Parlamentar i PDK-sé, e mbéshtesim projektligjin e propozuar nga Qeveria dhe konsideroj gé ky
projektligj duhet té miratohet né parim nga komisioni dhe pas miratimit né parim shqyrtimi i dyté
i kétij projektligji duhet té béhet me proceduré té pérshpejtuar me shmangie nga afatet procedurale
té paraparé me nenin 57, paragrafét 3, 8 dhe 9, dhe neni 64, paragrafi 4 i Rregullores sé Kuvendit
sipas procedurave né vijim: Amendamentet mund t’i adresohen Komisionit Funksional né 17
korrik 2018. Komisioni Funksional dhe Komisionet e Pérhershme duhet té shqyrtojné projektligjin
dhe Kuvendit té ia paragesin raportin me rekomandime pér shqyrtim té dyté pér seancé plenare
deri me 25 korrik 2018, kure pér shqyrtim do té vendosé seanca. Mé tej z. Bega shtoi se ky
projektligj éshté shumé i réndésishém ku pérmes kétij do té luftohej korrupsioni dhe krimi i
organizuar, ndaj kérkoi gé ky projektligj t&¢ marri pérkrahjen né parim.

Sami Kurteshi tha se e kam konsultuar ¢do dokument né té cilén thirret Qeveria pér konsultimin
e ligjit né dokumentet Evropiane dhe pikérisht kété projektligj gé ka propozuar Qeveria prek



thelbin gé ka sjellé gjendjen né Kosové né lidhje me korrupsionin sepse i shmanget njé gjéje shumé
té réndésishme né emér té ndryshimit té paradigmés ligjore, s’mundet dikujt t’i merret pasuria
askujt para se té shpallet fajtor. Kjo duket qé éshté mashtrim optik. Ka edhe njé koncept né Unionin
Evropian, e cila éshté ngrirja e pasurisé e cila nuk ka nevojé pér asnjé vendim gjygésor, ndérkohé
qé propozimi i Qeverisé nuk e parasheh ngrirjen e pasurisé. Mé tej z. Kurteshi propozoi gé t’i
shohim kéto dy projektligje pér konfiskimin i pasurisé sé pajustifikueshme, gé nga ngrirja,
dyshimi, pandehja, akuzimi dhe deri te konfiskimi i saj duke i ftuar té gjithé ata gé e njohin kété
fushé.

Hajdar Beqa tha se mes dy leximeve mund té japim kontributin toné pér kété projektligj, ndérsa
sa 1 pérket projektligjit gé e ka propozuar Grupi Parlamentar i Vetévendosjes, ne kemi dhéné
mendim dhe né seancé plenare ka shkuar pa pérkrahjen e komisionit. Ndér tjera z. Beqga kérkoi qé
té votohet né kété fazé ky projektligj dhe njékohésisht pajtohet me z. Kurteshi gé jo té gjitha
projektligjet qé propozohen nga Qeveria jané té mira, por né fazén amendamentit né komision
mund té rregullohen kéto projektligje.

Korab Sejdiu tha se kemi shumé problem me propozimet gé po na vijné nga Ministria e Drejtésisé
ku fokusi éshté i pérgendruar mé shumé né kuantitet sesa né kualitet, ndaj mé miré éshté t€ mos
thirremi né eksperté. Po flasim pér dy projektligje gé trajtojné ¢éshtje té ndryshme ku projektligji
i propozuar nga Qeveria adreson ¢éshtje t€ ndryshme ku konfiskimi i pasurisé béhet kur dikush
shpallet i fajshme né proceduré penale, ndérsa propozimi i Grupit Parlamentar i Lévizjes
Vetévendosje ka té béjé me konfirmimin e pasurisé e cila nuk mund té arsyetohet nga njé person.
Céshtja tjetér ka té béjé me liberalizimin e vizave ku né njérén ané thuhet se jané pérmbushur
kushtet, ndérsa né anén tjetér thuhet se duhet t’i miratojmé edhe kéto ligje gé jané pér liberalizim
té vizave, pér cka mendoj se Kosova i ka pérpushur té gjitha kushtet gé i jané dhéné Kosovés nga
BE né letér dhe tani topi i mbetet Bashkimit Evropian té vendos pér liberalizimin e vizave sepse
nuk mund té keté kushte tjera. Né fakt ne po mundohemi gé té pérmbushin kushte gé nuk jané
kushte dhe né kété ményré ne nuk mund té sakrifikojmé kualitetin e legjislacionit toné sepse biem
jo serioz. Ndérkag sa i pérket shpejtésisé jam shumé dakord té punohet mé shpejt sa kemi kapacitet
personal dhe profesional, por kur flasim pér Projekt- Kodin Penal dhe pér projektligjin pér
konfiskimin e pasurisé jané céshtje gé prekin né thelb té drejta té garantuara jo vetém me
Kushtetutén toné, por edhe me Konventén Evropiane té Drejtave té Njeriut. Me tej tha se ky
projektligj 1& shumé pér té déshiruar ashtu, si edhe propozimet e tjera nga Ministria e Drejtésise,
por mund té trajtohet apo té pérmirésohet mes dy leximeve dhe secili deputet vendos nése i jep
pérkrahje apo jo pér ta proceduar pér seancé, dhe seanca vendos.

Bilall Sherifi tha se mos t” ia hedhim fajin ekspertéve, por té japim kontributin personal tonén dhe
mos té béjmé politiké duke mbrojtur pozitén apo opozitén. Po ashtu z. Sherifi ju referua edhe ligjit
té Antimafias né Shqipéri duke théné se ne mund té marrim ligin gé ka Shqgipéria megenése ato e
kané béré para nesh i cili éshté shumé i véshtiré pér tu zbatuar gé sipas delegacionit homolog nga
Shqipéria mund t€ kthehet né ‘Gjueti Shtrigash’. Si pérfagé€sues 1 ‘Nismés’ do ta votoja ligjin qé
ka Shqipéria pa asnjé dallim. Né kété fazé e pérkrah kété projektligj duke e votuar né parim.

Sami Kurteshi sgaroi se nuk pajtohet me parimin themelor gé e ka Qeveria sepse nuk pérputhet
me dokumente té Unionit Evropian, sepse nuk pérputhet me té vértetén e zhvillimeve né Kosové,
sepse nuk éshté ligj né até pér té cilén synon.



Shkumbin Demaliaj tha se projektligji i propozuar nga Grupi Parlamentar i Lévizjes
Vetévendosje éshté i periudhés akuzatore dhe nuk mund té béhet Kosova shtet policor duke
akuzuar njéri- tjetrin pér dicka. Pra, né kété fazé ta pérkrahim kété projektligj né parim dhe ta
procedojmé pér seancé plenare.

Frashér Krasniqi tha se né kété projektligj béhet fjalé pér konfiskimin e pasurisé té dénuar pér
vepér penale, por mos té harrohet gé pjesa mé e madhe e pasurisé qé éshté pérvetésuar né ményré
té pajustifikueshme e shumé shpesh kriminale né Kosové éshté mbuluar né ményré té tillé, gé nuk
mund té konfiskohet duke ngritur vepra penale. Ndér té tjera z. Krasniqi tha se edhe Projektligji
pér shqyrtimin dhe vértetimin e pasurisé sé pajustifikueshme, por edhe Projektligji nr. 06/L-087
pér kompetencat e zgjeruara pér konfiskimin e pasurisé jané té nevojshme sepse mbulojné ¢éshtje
té ndryshme.

Kryetarja tha se si Grup Parlamentar jemi marré shumé me ¢éshtjen e konfiskimit duke béré
shumé analiza, raporte dhe hulumtime dhe sa i pérket konceptit té€ konfiskimit kané té drejté. Qé
nga viti 2004 kemi pasur politikan, zyrtaré té larté, jaka té bardha gé sistemi i drejtésisé ka déshtuar
qé ta verifikojé se si jané pasuruar ata persona. Pasurité qé deklarohen jané né shpérputhje me té
ardhurat gé i kané. Prokuroria ka déshtuar gé ta konfiskojé pasuriné e pajustifikueshme sepse
zyrtarét e larté nuk po dénohen. Po té dénohen zyrtarét e larté pér vepér penale Ky projektligj do
té ishte i pranueshém sepse prokuroria po guxon té dénojé zyrtarét e larté. Nése Kosova do té
kishte kété projektligj mé paré natyrisht gé sot nuk do té kushtézoheshim ndaj kriterit té luftés
kundér korrupsionit dhe krimit té organizuar dhe gé moti do e kishim liberalizimin e vizave,
zhvillimin ekonomik, mirégenien sociale etj. Direktivat e Bashkimit Evropian ia kané Iéné veté
autorizimin shteteve anétare qé té vendosin veté sesi déshirojné ta kené konceptin e konfiskimit,
tek i dyshuari apo te prokurori dhe né Kosové ka déshtuar gé barrén e provés me e vendos te
prokurori sepse sot njé prokuror nuk e pérfytyron dot sesi éshté té dénojé apo t’i konfiskojé
pasuriné njé zyrtari té korruptuar. Prandaj projektligji i propozuar nga Lévizja Vetévendosje éshté
I jashtézakonshém pér rrethanat qé jemi ndonése ka nevojé qé té keté edhe dispozita garantuese né
ményré gé askujt nuk do t’i béhet e padrejté ku do té konfiskohet vetém pasuria e cila nuk mund
té justifikohet. Né bazé té njé hulumtimi Shqipéria e ka késhtu Masa e konfiskimit té pasurisé
vendoset me kérkesén e prokurorit i cili paraget gjykatés arsyet ku bazohet kérkesa. Konfiskimi i
pasurisé kérkohet té vendoset edhe né rastet kur ndaj pasurive nuk éshté kérkuar dhe vendosur
masa e sekuestrimit. Barra e provés pér té vértetuar se pasuria éshté vendosur né ményré té
ligjshme i pérket personit kundér pasurive té té cilit kérkohet konfiskimi. Sa i pérket kriterit té
liberalizmit té vizave ka pas njé séré céshtjes gé éshté dashur té votohen né shpejtési dhe sigurisht
gé kemi nevojé té ndérmarrim veprime radikale pér me i dérguar né burg ata té cilét e kané vjedhur
pasuriné publike dhe pér t’ia konfiskuar pasuriné atyre qé e kané fituar né ményré té pa
justifikueshme apo té paligjshme.

Bilall Sherifi tha se nuk po e konteston até pjesé se ¢faré thaté ju, por kur fillon sipas ligjit dhe
nga momenti qé shkaktohet njé vepér penale fillon hetimi pasuror dhe pér té vértetuar pasuriné.
Nga ai moment qé i akuzuari éshté kapur me korrupsion apo me krim té organizuar fillohet njé
vepér e re penale. Pra, barra e provés éshté te i akuzuari kur t’i hapet vepra penale pasi t’i hapet
njé tjetér vepér penale duke pohuar edhe njé heré se ligjin e Shqipérisé éshté i gatshém ta



mbéshtesé kur do qé té procedohet dhe nuk ka kundérthénie né kété mes. Mé tej z. Sherifi tha se
propozimi i Grupit Parlamentar Vetévendosje rrezikon lirité dhe té Drejtat e qytetaréve.

Korab Sejdiu propozoi gé té kérkohet nga KDI, si komision té béhet njé hulumtim se si e
adresojné céshtjen e konfiskimit té pasurisé edhe si rezultat i veprés penale, por edhe pa u
déshmuar fajésia paraprakisht né ményré gé té eliminohen dyshimet gé jané shfaqur né lidhje me
kéto dy projektligje té propozuara.

Pas diskutimeve kryetarja konstatoi se komisioni me 7 pér, 2 kundér dhe 1 abstenim vendosi
gé Kuvendit té ia paragesé kété:

Rekomandim

Té miratohet, né parim, Projektligji nr. 06/L-087 pér kompetencat e zgjeruara pér konfiskimin e
pasurise.

Ndérsa rekomandimi pér shmangie nga Rregullorja e Kuvendit té cilin e propozoi z. Hajdar Bega
si mé poshté vijon:

‘Pas miratimit né parim shqyrtimi i dyté i kétij projektligji duhet té béhet me proceduré té
pérshpejtuar me shmangie nga afatet procedurale té paraparé me nenin 57, paragrafét 3, 8 dhe 9,
dhe neni 64 paragrafi 4 i Rregullores sé Kuvendit sipas procedurave né vijim: Amendamentet né
Projektligj mund ti adresohen Komisionit Funksional né 17 korrik 2018. Komisioni Funksional
dhe Komisionet e Pérhershme duhet té shqyrtojné projektligjin dhe Kuvendit té ia paragesin
raportin me rekomandime pér shqyrtim té dyté pér seancé plenare deri mé 25 korrik 2018, kurse
pér shqyrtim té dyté té Projektligjit nr. 06/L-087 pér kompetencat e zgjeruara pér konfiskimin e
pasurisé béhet né njé seancé té vecanté plenare.’

Nuk mori pérkrahjen e Komisionit pasi u votua me 6 vota ‘pér’ dhe 4 ‘kundér’, sepse sipas
Rregullores sé Kuvendit neni 84 kérkohen 2/3 e té pranishméve.

3. Shqyrtimi né parim i Projektligjit nr. 06/L-085 pér mbrojtjen e Sinjalizuesve

Kryetarja paragiti né shqgyrtim né parim Projektligjin nr. 06/L pér mbrojtjen e Sinjalizuesve dhe
tha se do ta mbéshtesim kété projektligj si Grup Parlamentar sepse éshté njé projektligj
jashtézakonisht i duhur dhe shumé i réndésishém. Ndérkohé qé deri tani ka gené ligji pér mbrojtjen
e informatoréve, por gé ka gené njé ligj i pa zbatuar dhe ka pasur shumé kundérthénie ndérmjet
vetes. Mé tej tha se né bazé té informacioneve qé posedon, jané marré parasysh edhe vérejtjet e
shogérisé civile dhe ne, si Grup Parlamentar, do té japim kontributin toné né lidhje me kété
projektligj. Po ashtu tha se né Projekt-Kodin Penal kam propozuar amendament gé lidhet me kété
projektligj sepse né kaluarén ka pasur raste té shumta kur zyrtarét kané raportuar shkeljet e
kundérligjshme gjé qé ka pasuar me largim nga vendet e tyre té punés si shenjé hakmarrje. Pra, né
parim e pérkrahim kété projektligj dhe kérkoi nga anétarét e komisionit té deklarohen nése kané
Vérejtje.



Hajdar Bega tha se edhe ne, si Grup Parlamentar, do ta pérkrahim dhe do té japim kontributin
toné pér kété projektligj.

Korab Sejdiu tha se njé prej problemeve kyce né shogériné toné éshté gé déshira dhe vullneti i
qytetaréve toné té cilét jané déshmitaré té veprimeve té kundérligjshme, jané pér t’i deklaruar kéto
veprime né organet kompetente. Por, edhe ata duhet t€ kené mbrojtjen e nevojshme ndaj
hakmarrjes pér veprimet e tyre, késhtu gé ky projektligj éshté i miré dhe shkon né drejtimin e duhur
pér trajtimin e késaj ¢éshtje. Pa ashtu do duhet té kemi shumé kujdes né ményré, qé mos té
ndérhymé né projektligj pér té ia humbur kuptimin dhe té démtojmé frymén e kétij ligji.

Meqgé nuk pati vérejtje, kryetarja konstatoi se komisioni, njézéri, vendosi gé Kuvendit t’ ia
paragesé kété:

REKOMANDIM

Té miratohet, né parim, Projektligji nr. 06/L-085 pér Mbrojtjen e Sinjalizuesve.

4. Procedimi i Projektligjit nr.06/L-009 pér Ndérmjetésim

Kryetarja paraqiti procedimin e Projektligjit nr. 06/L-009 pér Ndérmjetésim dhe tha se ka kohé
qé éshté né komision gé i ka kaluar té gjitha afatet dhe kérkoi nga anétarét té deklarohen nése kané
Vérejtje.

Meqgé nuk pati vérejtje, kryetarja, konstatoi se komisioni njézéri e procedoi pér Kuvend
Projektligjin nr. 06/1-009 pér Ndérmjetésim.
5. Shqyrtimi i Raportit me amendamente i Komisionit Funksional né Projektligjin
nr. 06/L-059 pér Kompleksin Memorial “ Adem Jashari” né Prekaz
Kryetarja paraqiti para komisionit raportin me amendamente té Komisionit Funksional pér
Projektligjin nr. 06/L-059 pér Kompleksin Memorial “Adem Jashari” dhe kérkoi nga anétarét e

komisionit té deklarohen nése kané vérejtje.

Megé nuk pati vérejtje, kryetarja konstatoi se komisioni, njézéri, vendosi gé Komisionit Funksional
t’ia paraqesé kété:

REKOMANDIM

1. Projektligji nr. 06/L-059 pér Kompleksin Memorial “Adem Jashari” , &shté né pajtim me
Kushtetutén dhe ligjin e zbatueshém.

2. Projektligji mund t’i procedohet Kuvendit pér shqyrtim dhe miratim.



6. Shqyrtimi i Raportit me amendamente i Komisionit Funksional pér Projektligjin
nr. 06/L-049 pér Inovacion shkencor dhe transfer té dijes dhe teknologjisé.

Kryetarja paraqiti para komisionit raportin me amendamente té Komisionit Funksional pér
Projektligjin nr. 06/L-049 pér Inovacion shkencor dhe transfer té dijes dhe teknologjisé dhe kérkoi
nga anétarét e komisionit té deklarohen nése kané vérejtje.

Meqgé nuk pati vérejtje, kryetarja konstatoi se komisioni, njézéri, vendosi qé Kuvendit t’ia
paragesé kété:

REKOMANDIM

1. Projektligji nr. 06/L-049 pér Inovacion shkencor dhe transfer té dijes dhe teknologjisé éshté
né pajtim me Kushtetutén dhe ligjin e zbatueshém;

2. Projektligji mund t’i procedohet Kuvendit pér shqyrtim dhe miratim.
7. Téndryshme
A. Vizité né Pallatin e Drejtésisé

Kryetarja kérkoi gé té béhet njé vizité administratés sé Gjykatés dhe Prokurorisé pér t’i dégjuar
mé nga afér shgetésimet e tyre me rastin e hyrjes né greve.

Anétarét e Komisionit vendosén gé né orén 13:00 dt. 10.07.2018 té vizitohet administrata e
Gjykatés dhe Prokurorisé pér té dégjuar shqgetésimet e tyre.

B. Diskutim né lidhje me kriterin pér té gené prokuror apo gjyqtar nése do té jeté i
dénuar me vepér penale.

Kryetarja tha se &shté njé ¢éshtje gé duhet té diskutohet né lidhje kriterin pér té gené gjyqtar apo
prokuror sepse kemi hasur né diskutime lidhur me kété. Znj. Haxhiu pyet se a duhet té jeté kriteri
i dénuar vetém me vepér penale, qé éshté kriter goxha i larté apo éshté i dénuar me vepér penale
me pérjashtim té veprave penale té kryera nga pakujdesia dhe kérkoi kontributin e anétaréve né
lidhje me kété céshtje.

Sami Kurteshi tha se kemi diskutuar gjaté pér kété ¢éshtje né grupe té punés dhe né Kodin Penal
ka pércaktime dhe nuk mundemi gjithmoné drejtpérdrejt té nxjerrim dicka té re, por té shohim dhe
té normat gé pércaktojné veprat penale pér té cilat nuk ka nevojé té largojmé njé gjyqtar apo
prokuror nga detyra. Pra, nga Kodi Penal mund t’i pérmbledhim té gjitha ato vepra penale né
sintangmén nga ‘pakujdesia’.

Hajdar Bega tha se ne duhet té béjmé njé sistem té drejtésisé té forté, fugishém dhe té besueshém
duke pohuar se pércaktimi i veprés penale té kryer mbetet né diskrecion té gjykatés, por brenda



normave té Kodit Penal. Mé tej tha se e mbéshtes idené gé duhet té jeté, vepra penale e kryer nga
‘pakujdesia’

Shkumbin Demaliaj tha se éshté miré té jeté pastértia individuale e figurés sé kétyre njerézve gé
mund té jené gjyqtaré dhe prokuroré té ardhmen, por do ishte miré gé né pérshkrim té futen edhe
librat e evidencave té veprave penale se nése éshté né evidenca nuk mund té béhet gjyqgtar dhe
prokuror.

Korab Sejdiu tha se véshtiré éshté té japésh njé mendim né lidhje me kété ¢éshtje sepse edhe
vepra penale nga pakujdesia jané mjaft serioze gé nuk mendoj qé duhet té jené té pérjashtuar nga
ky rregull. Do ishte miré gé ne té vijé me propozime konkrete dhe mos té vendosim sot pér té
shkuar me njé alternativeé tjetér pérvec késaj qé éshté né projektligj ‘mos té jeté i dénuar pér vepér
penale’. Né Kodin Penal jané t€ pércaktuara sakté ‘dénimi pér vepér penale’ dhe ‘vepér penale nga
pakujdesia’.

Arben Gashi tha se né mé shumé po ndikohemi prej rrethanave dhe vendeve tjera né rajon si e
kané trajtuar kété puné sesa si nevojé e brendshme. Jam i bindur se problemin kryesor gé e ka
sistemi prokurorial dhe gjygésor éshté kompetenca profesionale sa jané profesionalisht kompetent
pér té kryer punén e vet. Problemi nuk éshté para se té hyjné né sistem se ¢faré kané béré ashtu sic
i kané vendet e rajonit ndoshta, por pasi té hyjné né sistem éshté problem te ne se sa marrin ato
vendime, sa e shkruajné miré vendimin, sa jané té pérgatitur profesionalisht, sa vendime hidhen
poshté, sa vendime rigjykohen etj. Ndaj, duhet té jemi té kujdesshém duke mos té japim
instrumente té rrezikshme pér institucionin dhe shogériné.

Mbledhja pérfundoi né orén 11:40.

E pérgatiti:
Stafi mbéshtetés i komisionit.
Kryetarja e komisionit,

Albulena Haxhiu



